
Perquè le pai vignon blan ? 

Can no comenhièn de vire la péi di noufro vezadzo que plette é le 
premiéa pai blan chortì deussù la noufra téiha (u la canisia 
comme dion le spésialiste) l’ou dée - é no lo sen tcheu, é qui lo 
cren po ? - que no eungnaèn a vin-ì vioù. 
La coleue di noufre pai é de noufra péi iàn de la mélanina, an 
sustansa prodouita di séllule de la péi. 
Le pai blanchisson can le séllule i cu de tsaque pai di noufro coo 
prodouison pomì de mélanina. 
Le-z-albeun l’an la péi é le pai blan a coza de la mancansa de  
mélanina eun consécanse d’an mutachón jénéteucca. 
L’an la lenetta di jeue rodze perquè la coroida, eun-a di peillatte 
di jeue que l’è sensa mélanina lèche passé la lemiée di petchoude 
van-ie. Le pai blanchisson pe de réizón jénéteuque. L’è pe sen 
que le-z-eun beutton le plumme blantse déèn que le-z-otre. 
Le-z-Amérindièn l’an po de sise tracà, on tchu leuo son bièn 
pocca le plumó é séise di pai blan. 

